
ስፖርት
ተስፋኣለም ገብረዮሃንስ (ኲባ)

ርያል ማድሪድን ባርሰሎናን ዘካይድኦ 
ጸወታ፡ ብብዙሕ መለክዒታት ርእሰ ኩሉ 
ግጥማት ደርቢ እናተባህለ ይግለጽ። ስለ 
ዝኾነ ከኣ፡ ኣፍቀሪ ኩዕሶ እግሪ ዓለም፡ ንነፍሲ 
ወከፍ ርክብ’ዘን ክልተ ስጳኛውያን ጋንታታት 
ብኣንክሮ ይከታተሎ። ኢል ክላሲኮ ክበሃል 
ከሎ፡ ኣብ መንጎ’ዘን ዓርሞሽሽ ክለባት ዘሎ 
ኩለመዳያዊ ተወዳዳርነት፡ ሰማይ ዓሪጉ 
ዝቐርበሉ ኣጋጣሚ’ዩ። ብስፖርታዊ፡ ቁጠባዊ፡ 
ዜናዊ፡ ዓሌታዊን ፖለቲካዊን መዳያት፡ 
ሓንቲ ኣብ ልዕሊ’ታ ካልእ ጸብለልትነታን 
ዕብላለኣን ንምርግጋጽ፡ ወትሩ ኣበርቲዓ 
ስለ እትሰርሕ እዩ። ኣብ ዝሓለፉ ሽዱሽተ 
ዓመታት ባርሰሎና ብስፖርታዊ ሽነኽ ኪኖ 

ሃገራዊ ውድድር ሊግ ኩዕሶ እግሪ ኤርትራ፡ 
ብሓያል ተወዳዳርነት ጋንታታት ይቕጽል ኣሎ። 
ክሳብ ሕጂ ኣብ ቦታ መሪሕነት (ቀይሕ ባሕሪ) 
ዝመጸ ለውጢ’ኳ እንተዘየለ፡ ብፍላይ በተን 
ከም ናይ ዞባ ማእከል ጋንታታት ተመኩሮ 
ዘይጸንሐን፡ ናይ ካልኦት ዞባታት ጋንታታት 
ዝረአ ዘሎ ተወዳዳርነት ኣተኩሮ ኣፍቀርቲ 
ኩዕሶ እግሪ ስሒቡ ይርከብ። ኣብ ምጅማር 
ካልኣይ ዙርያ ስሉማ ናይ ጋሽ ባርካ ንኣዱሊስ 

ኣብ ሜዳኣ (ኣስመራ) ስዒራታ። ትማሊ 
ሰንበት (13/04/2014/)፡ ኣልሂላል ናይ ዓንሰባ 
ንኣልታሕሪር ኣብ ሜዳኣ (ኣስመራ) ከምኡውን 
ቅድሚኡ ኣብ ከረን ንኣዱሊስ ተዓዊታትለን። 

ኣብቲ ጸወታ ኣልታሕሪር ቅዲ ኣሰላልፋ 
1-3-5-2- ክትጥቀም ከላ፡ ኣልሂላል ድማ 1-4-
5-1 ኣተግቢራ። ተጻወትቲ ኣልሂላል ዝነበሮም 
ወኒ፡ ርእሰ ተኣማንነትን ናይ ምቅላስ መንፈስን 
ምስጢር ዓወቶም’ዩ። ብተወሳኺ ትማሊ ሰንበት፡ 
መረብ ኣብ መንደፈራ ንኣስመራ ቢራ ክትስዕራ 
ከላ፡ ኣብ ዓሰብ ደንካልያ ምስ ቀይሕ ባሕሪ ማዕረ 
ተፈላልያ። ብዘይካ’ዚ ውልቀ ተጻወትቲ ንኮኾብ 
ኣመዝጋቢ ሸቶ ዝገብሩዎ ዘለዉ ውድድር፡ 
ብዝለዓለ ደረጃ ኣብ ምቕጻል ይርከብ። ዓብዱ 

ኢብራሂም ካብ ሰሜንቶ (ሰ/ቀ/ባሕሪ) ብ12 
ሸቶታት ይመርሕ። ዓወት ብርሃነ ናይ ኣስመራ 
ቢራን መድሃኔ ስዩም ናይ ኣልታሕሪርን፡ ነፍሲ 
ወከፎም ትሸዓተ ሸቶታት ብምውህላል ብሰለስተ 
ሸቶታት ይስዕቡዎ። እዚ ዘገንዝቦ እንተሎ፡ ካብ 
ጋንታታት ዞባታት ክመጽእ ዝድለ፡ ናይ ኣተሓሳስባ 
ለውጢ ንዓወት፡ ደረጃ ኣጸዋውታን ካልእን 
ክሰርጽ ምጅማሩ እዩ። ስፖርት ከም ኣካል ሃገራዊ 
መደባት ልምዓት፡ ልዑል ጠመተ ተዋሂቡዎ 
ንምምዕባሉ ከቢድ ስራሕ ዝሓትት እዩ። 

ኣሰራርዓ መደብ ጸወታ

ብራዚል ኣብ ዝተኻየደ ዋንጫ 
ዓለም 1950፡ ክሳብ ሕጂ ካብ ዝተገብሩ 
ውድድራት፡ ፍሉጥ ናይ ፍጻመ ግጥም 
ዘይተሰርዓሉ ውድድር ተባሂሉ ይግለጽ። 
በቲ ሽዑ ዝነበረ ኣሰራርሓ፡ ነፍሲ ወከፍ ናይ 
ምድብ ዕውታት ብዘዋህለላኦ ነጥቢ፡ ንፍጻመ 
ክበጽሓ ዘኽእል ብምንባሩ እዩ። በዚ መሰረት 

ኢል 
ክላሲኮ ፐረዝ ብዘይ ሩሰል  

ስጳኛ ብደረጃ ዓለም ዝኸደ ፍጹም ዓብላልነት 
ሰኒዳ’ያ። ሽዱሽተ ግዜ ክሳብ ፍርቂ ፍጻመ 
ሻምፕዮንስ ሊግ በጺሓ፣ ካብዚ ክልተ ግዜ 
ዋንጫ ጨቢጣ። እታ ዝበዝሐ ግዜ ዋንጫ 
ሻምፕዮንስ ሊግ ዘልዓለት ርያል ማድሪድ 
ግና ብመንጽሩ ኣብዚ ዝተጠቕሰ ግዜያት 
ሓንሳብ’ውን ትኹን ንፍጻመ ኣይቀረበትን። 
ኣብ ላሊጋ’ውን ኣብ ዝሓለፈ ሽዱሽተ 
ዓመታት ባርሰሎና ሓሙሽተ ግዜ ዋንጫ 
ክትዓትር ከላ፡ ርያል ማድሪድ ግና ሓንቲ 
ግዜ ጥራይ እያ ሻምፕዮን ኮይና። እዚ 
ውሑድ ካብቲ ብዙሕ መነጻጸሪ እዩ። በዚ 
መሰረት ባርሰሎና፡ ኣብ ዝሓለፈ ዓመታት 
ቁጠባዊን ዜናዊን ዓሌታዊን ጸብለልትነት 

ኣረጋጊጻ። 
ካብ ዝሓለፋ ክልተ ዓመታት ኣትሒዙ 

ግን፡ እዚ ዝተጠቕሰ ገስጋስ ባርሰሎና 
እናተሽራረፈ ክመጽእ’ዩ ተራእዩ። ቀንዲ 
ምኽንያት፡ ፕረዚደንት ርያል ማድሪድ 
ፍሎረንቲኖ ፐረዝ፡ ኣብ ልዕሊ ናይ ባርሰሎና 
መዘናኡ (ነበር) ሳንድሮ ሮሰል፡ ካብ ሜዳ ወጻኢ 
ኣብ ዘካይዱዎ ዝነበሩ፡ ዜናዊን ፖለቲካዊን 
ቁርቁስ ጸብለልትነት ብምርግጋጹ እዩ። 
እዚ ተወዳዳርነት’ዚ፡ ብፍላይ ኣብዚ ዓመተ 
ስፖርት ጥርዚ በጺሑ ተራእዩ። ፕረዚደንት 
ፍሎረንቲኖ ፐረዝ ኣብ ዝሓለፈ ክረምቲ፡ 
ንተጻዋታይ ነይማር ካብ ሳንቶስ ንምስግጋሩ 
ኣፈናዊ ስምምዕ ፈጺሙ፡ “ወኒነዮ ኣለኹ” 
ኢሉ ቀሲኑ ነበረ። ብሃንደበት ፕረዚደንት 
ባርሰሎና ሳንድሮ ሮሰል፡ ንወኪል ነይማርን 
ክለቡ ሳንቶስን ኣእሚኑ፡ ነቲ ተጻዋታይ 
ብወግዒ ናብ ባርሳ ኣግዓዞ። ብዝወረዶ 
ስዕረት ዘይደቀሰ ፕረዚደንት ፐረዝ፡ ኣብ 
ዝሓለፈ ወርሒ ጥሪ፡ ሓደ ምስጢር ኣብ 
ከተማ ማድሪድ ንእትሕተም ጋዜጣ 
ሙንዶ ስፖርት ኣልሒኹ ሃባ። እቲ 
ሓበሬታ ንነይማር ዝወጸ መሰጋገሪ ገንዘብ፡ 
ከምቲ ብባርሰሎና ብወግዒ ዝግለጽ 57 
ሚልዮን ኤሮ ጥራይ ዘይምዃኑን ባርሰሎና 

ግብሪ መንግስቲ ንዘይምኽፋል ኢላ 
ከምዝፈጸመቶ ዘቃልዕን ኔሩ። እቲ ጉዳይ 
ብቤት ፍርዲ መርመራታት ክካየደሉ ምስ 
ጀመረ፡ ሳንድሮ ሮሰል መንበረ ስልጣን 
ፕረዚደንትነት ባርሰሎና ብወለንታኡ 
ከረክብ ተገደደ - መሪር ስዕረት! ሓቅነት 
እቲ ጉዳይ ማለት ዋጋ ነይማር 95 ሚልዮን 
ኤሮ ምዃኑ ተረጋጊጹስ ባርሰሎና ተወሳኺ 
ግብሪ ክትከፍል ተወሰነ። ብድሕሪ’ዚ 
መቐየሪ ክፍሊ ባርሰሎና ሰላም ሰኣነ። 
ባርሰሎና ካብ ግጥማት ርብዒ ፍጻመ 
ውድድር ሻምፕዮንስ ሊግ፡ ብኣትለቲኮ 
ማድሪድ ተሳዒራ ተኣልየት። ድሕሪ 
ሽዱሽተ ዓመት ንመጀመርታ ግዜ! ኣብ 
ግጥማት ላሊጋ’ውን ዝሓለፈ ቀዳም 
ግራናዳ ብዝተባህለት ንእሽቶ ክለብ ተሳዒራ፡ 
ካብ መራሒት ዘላ ኣትለቲኮ ማድሪድ 
ብኣርባዕተ ነጥቢ ድሒራ ሳልሳይ ደረጃ 
ክትሕዝ ተገዲዳ። ብኣንጻሩ ርያል ማድሪድ፡ 
ኣብ ግጥማት ፍርቂ ፍጻመ ሻምፕዮንስ 
ሊግ ክትበጽሕ ከላ፡ ኣብ ላሊጋ ካልኣይ 
ደረጃ ሒዛ ትርከብ። ድሒሮም ዝወጹ 
ሓበሬታታት ከም ዝገልጽዎ፡ ፕረዚደንት 
ባርሳ ነበር ሳንድሮ ሮሰል፡ ጠንቂ ምውጻእ 
ኣሰልጣኒ ፐፕ ጓርዲዮላን ዝተፈላለዩ 
ኣባላት ስታፍ ሕክምና’ታ ክለብን ምንባሩ 
እዩ። ብተወሳኺ ኣብ ኣተሓሕዛ ጉዳያት 
ተጻወትቲ፡ ኤሪክ ኣቢዳል፡ ካርሎስ ፑዮልን 
ቪክተር ቫልደዝን ዝተኸተሎ ኣገባብ 
ዝነኣድ ከም ዘይነበረ የነጽሩ። ብዘይካ’ዚ 
ሳንድሮ ሮሰል፡ ምስ እዋናዊ ኣሰልጣኒ 
ሃገራዊት ጋንታ ብራዚል ፈሊፐ ስኮላሪ 
ድሕሪ ምዝዛም ዋንጫ ዓለም 2014 
ንባርሰሎና ንኽሰልጥን መባእታዊ ስምምዕ 
ከም ዝነበሮ ይግለጽ። እዚ ማለት ንቕዲ 
ቲኪታካ (ባርሰሎና ኣብ ዝሓለፉ ዓመታት 
ንኩዕሶ እግሪ ዓለም ዝዓብለለትሉ ሜላ) 
ኣብ ፍጹም ሓደጋ ምውዳቕ ይኸውን። 
በዚ መዳይ ምምጻእ ነይማር፡ ብኽንዲ’ቲ 
ዝተጠቕሰ ግዙፍ መጠን ገንዘብ ክረአ ከሎ፡ 
ኣብ ነዊሕ ዘይኮነ መጻኢ፡ ምውጻእ ሊዮነል 
መሲ ካብ ባርሰሎና ዝቕስቅስ ተርእዮ እዩ። 
ባርሰሎና ኣብ ዘመነ ሳንድሮ ሮሰል ሓደ 
ግዜ ዋንጫ ሻምፕዮንስ ሊግ፡ ኣርባዕተ 
ግዜ ዋንጫ ላሊጋን ካልእን ዓቲራ። ርያል 
ማድሪድ ኣብ ካልኣይ እብረ ዘመነ ፐረዝ 
ሓንቲ ጽዋእ ላሊጋን ዋንጫ ንጉስን 
ተዓዊታ። ፐረዝ ሎሚ ምሸት ንካልኣይ 
ግዜኡ ብዘይ ቀንዲ መቐናቕንቱ ሮሰል 
ግጥም ኢል ክላሲኮ ከካይድ’ዩ። ባርሰሎና 
ከኣ ድሕሪ ተኸታታሊ ስዕረትን ውሽጣዊ 
ምምሕዳራዊ ቅልውላውን ሎሚ ምሸት 
ከመይ ክትቀርብ’ያ? 

በዳህነት ጋንታታት 
ዞባታት፡ ንጋንታታት     
     ዞባ ማእከል 

ካብ ሰነዳት ዋንጫ ዓለም 
ብራዚልን ኡራጓይን ብዘዋህለላኦ ነጥቢ 
ንፍጻመ ቀሪበን። ብራዚል ዝያዳ ነጥቢ ስለ 
ዝነበራ ክልተ ዕድል ሒዛያ ናብቲ ግጥም 
ኣትያ። ብተወሳኺ ኣብ ቅድሚ ደገፍታን 
ሜዳኣን ትጻወት ስለዝነበረት፡ ብራዚል ዝሓሸ 
ዕድል ነበራ። ኮይኑ ግን ሓንቲ ዕድል ዝነበረታ 
ኡራጓይ 2ብ1 ብምስዓር ዋንጫ ዓለም ካብ 
ኢዳ መንጢላታ።

ቁጽራዊ ማልያ

ቁጽሪ ዘለዎ ማልያታት ተጻወትቲ ንፈለማ 
እዋን ዝተራእየ ኣብ ዋንጫ ዓለም 1954 
እዩ። ካብ ሽዑ ንደሓር፡ ማልያ ቁጽሪ ትሸዓተ 
ብዝለበስዋ ተጻወትቲ፡ ብብዝሒ ምምዝጋብ 
ሸቶ ክብረ ወሰን (235 ሸቶታት) ሒዛ ትርከብ። 
ቁጽሪ ዓሰርተ 213፡ ቁጽሪ ዓሰርተ ሓደ 182፡ 
ቁጽሪ ሸውዓተ 128 ከምኡ’ውን ቁጽሪ ሸሞንተ 
127 ሸቶታት ተመጊቡለን። ብዘይካ’ዚ ስም 
ተጻወትቲ ዝተጻሕፎ ማልያ ምጥቃም ኣብ 
ዋንጫ ዓለም 1994 ተኣታትዩ።  

ልዕሊ 100,000 ተዓዘብቲ 

ኣብ ግጥም ፍጻመ ዋንጫ ዓለም 1950 - 
ብራዚል፡ ኣብ ስታድዮም ማራካና 173,850 
ተዓዘብቲ ተረኺቦም ንሓደ ግጥም ዋንጫ 
ዓለም ብምክትታሎም ክብረ ወሰን ሒዙ 
ይርከብ። ኣዝቴካ ዝተባህለ ስታድዮም 
ሜክሲኮ’ውን፡ 100,000 ተዓዘብቲ ኣብ ሓደ 
ጸወታ ኣአንጊዱ እዩ። እዚ ከም ዘለዎ ከሎ፡ 
ብድምር ብዝሒ ተዓዘብቲ ክብረ ወሰን ሒዙ 
ዝርከብ፡ ኣመሪካ ኣብ ዝተኻየደ ውድድር 
ዋንጫ ዓለም 1994 እዩ።

ዓብዱ ኢብራሂም (ስሚንቶ)

ዓወት ብርሃነ (ኣስመራ ቢራ)

መድሃኔ ስዩም(ኣልታሕሪር)

1950


